
 

ՀԱՆՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ԴԱՏԱՐԱՆԻ 

ՈՐՈՇՈՒՄԸ 
 

 

2023 ԹՎԱԿԱՆԻ ԴԵԿՏԵՄԲԵՐԻ 14-ԻՆ ԱԹԵՆՔՈՒՄ ՍՏՈՐԱԳՐՎԱԾ «ՀԱՅԱՍ-
ՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՀՈՒՆԱՍՏԱՆԻ ՀԱՆՐԱ-
ՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՌԱԶՄԱՏԵԽՆԻԿԱԿԱՆ ՀԱՄԱԳՈՐ-
ԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐՈՒՄ ԱՄՐԱԳՐՎԱԾ ՊԱՐՏԱՎՈՐՈՒ-
ԹՅՈՒՆՆԵՐԻ` ՍԱՀՄԱՆԱԴՐՈՒԹՅԱՆԸ ՀԱՄԱՊԱՏԱՍԽԱՆՈՒԹՅԱՆ ՀԱՐՑԸ 
ՈՐՈՇԵԼՈՒ ՎԵՐԱԲԵՐՅԱԼ ԳՈՐԾՈՎ 
 

Քաղ. Երևան                                                                                14 մայիսի 2024 թ. 

 

Սահմանադրական դատարանը՝ կազմով. Ա. Դիլանյանի (նախագահող),        

Վ. Գրիգորյանի, Հ. Թովմասյանի, Ե. Խունդկարյանի, Հ. Հովակիմյանի, Է. Շաթիր-

յանի, Ս. Սաֆարյանի, Ա. Վաղարշյանի,  

մասնակցությամբ (գրավոր ընթացակարգի շրջանակներում)՝ 

Կառավարության ներկայացուցիչ՝ Պաշտպանության նախարարի տեղակալ   

Ա. Սարգսյանի, 

համաձայն Սահմանադրության 168-րդ հոդվածի 3-րդ կետի, 169-րդ հոդվածի 

3-րդ մասի, ինչպես նաև «Սահմանադրական դատարանի մասին» սահմանադրա-

կան օրենքի 23,40 և 74-րդ հոդվածների, 

դռնբաց նիստում գրավոր ընթացակարգով քննեց «2023 թվականի դեկտեմ-

բերի 14-ին Աթենքում ստորագրված «Հայաստանի Հանրապետության կառավարու-

թյան և Հունաստանի Հանրապետության կառավարության միջև ռազմատեխնիկա-

կան համագործակցության մասին» համաձայնագրում ամրագրված պարտավորու-

թյունների՝ Սահմանադրությանը համապատասխանության հարցը որոշելու վերա-

բերյալ» գործը: 

Կառավարությունն իր` 2024 թվականի մարտի 7-ի N 316-Ա որոշմամբ 

հավանություն է տվել «2023 թվականի դեկտեմբերի 14-ին Աթենքում ստորագրված 

«Հայաստանի Հանրապետության կառավարության և Հունաստանի Հանրապետու-

թյան կառավարության միջև ռազմատեխնիկական համագործակցության մասին» 

համաձայնագիրը վավերացնելու մասին» օրենքի նախագծի վերաբերյալ Կառավա-

րության օրենսդրական նախաձեռնությանը և որոշել է այդ համաձայնագրում 

ամրագրված պարտավորությունների՝ Սահմանադրությանը համապատասխանու-

թյան հարցով դիմել Սահմանադրական դատարան: 

Գործի քննության առիթը Կառավարության՝ 2024 թվականի մարտի 11-ին 

Սահմանադրական դատարան մուտքագրված դիմումն է։ 

Ուսումնասիրելով վերոնշյալ համաձայնագիրը, հետազոտելով սույն գործով 

Կառավարության ներկայացուցչի գրավոր բացատրությունը և գործում առկա մյուս 

փաստաթղթերը՝ Սահմանադրական դատարանը Պ Ա Ր Զ Ե Ց. 

 

1. «Հայաստանի Հանրապետության կառավարության և Հունաստանի Հան-

րապետության կառավարության միջև ռազմատեխնիկական համագործակցության 

մասին» համաձայնագիրը (այսուհետ` նաև Համաձայնագիր) ստորագրվել է 2023 

թվականի դեկտեմբերի 14-ին Աթենքում: 

 

2. Համաձայնագրի նպատակներն են՝ Կողմերի պաշտպանական կարողու-

թյուններն ուժեղացնելու համար առկա ռեսուրսներն առավել արդյունավետ օգտա-

գործելով՝ սովորական պաշտպանական տեխնոլոգիաների ոլորտում համագործակ-

ցության ընթացակարգի հաստատումը և այդ նպատակով և պաշտպանական 

արդյունաբերության ոլորտի հնարավորություններն ընդլայնելու համար նոր տեխնո-

լոգիաների և ռազմական նշանակության ապրանքների հետազոտության, զարգաց-

ման և արտադրության ոլորտներում համագործակցության խթանումը: 

 

3. Համաձայնագիրը կազմված է նախաբանից և տասնմեկ հոդվածից: 

4. Համաձայնագրով Հայաստանի Հանրապետությունը փոխադարձության 

հիման վրա ստանձնում է հետևյալ պարտավորությունները. 

4.1. իրականացնել փորձի և տեղեկատվության փոխանակում ռազմական 

նշանակության ապրանքների մշակման, արտադրության և փորձարկման վերա-

բերյալ (Հոդված 5, կետ 1), 

4.2. իրականացնել Հայաստանի Հանրապետությունում և Հունաստանի Հան-

րապետությունում ռազմական նշանակության ապրանքների հետազոտություն և 

մշակում, ինչպես նաև աշխատանքների ընդլայնում և փորձարկում (Հոդված 5, կետ 

2), 

4.3. իրականացնել ռազմարդյունաբերական ոլորտի մասնագետների վերա-

պատրաստում՝ ըստ Կողմերի իրավունքների և կարողությունների (Հոդված 5, կետ 

3), 

4.4. մատուցել երրորդ երկրներում արտադրված ռազմական նշանակության 

ապրանքների նորոգման ու շահագործման հետ կապված ծառայություններ (Հոդված 

5, կետ 4), 

4.5. ձեռնարկել բոլոր անհրաժեշտ գործողությունները Համաձայնագրի իրա-

կանացման ընթացքում ձեռք բերված գաղտնի տեղեկատվության՝ երրորդ կողմերի 

համար բացահայտումը կանխելու համար (Հոդված 7, մաս 1), 

4.6. ապահովել Համաձայնագրի գործողության դադարեցումից հետո ցանկա-

ցած գաղտնի տեղեկատվության պաշտպանությունը՝ Հայաստանի Հանրապետու-

թյան օրենսդրությանը համապատասխան, մինչև Հունաստանի Հանրապետության 

կողմից Հայաստանի Հանրապետությանը նման պարտավորությունից ազատումը 

(Հոդված 7, մաս 2), 

4.7. Համաձայնագրի շրջանակներում երրորդ կողմերին համատեղ աշխատան-

քի արդյունքների և սարքավորումների վաճառքի և արտադրության նպատակով 

տրամադրել թույլտվություն Հունաստանի Հանրապետության կողմից նախապես 

տրված գրավոր համաձայնությամբ (Հոդված 8, մաս 1 և մաս 2), 

4.8. հոգալ Համաձայնագիրն իրականացնելու և համագործակցությունը դյու-

րացնելու նպատակով ստեղծվելիք և Կողմերի հավասար թվով ներկայացուցիչներից 

կազմված Համատեղ հանձնաժողովի՝ Հայաստանի Հանրապետությունում նիստերի 

գումարման հետ կապված բոլոր կազմակերպչական ծախսերը, ինչպես նաև 

Հայաստանի Հանրապետության տարածքում գտնվելիս Հունաստանի Հանրապե-

տությունը ներկայացնող անդամների կեցության և սննդի հետ կապված ծախսերը 

(Հոդված 9, մաս 1 և մաս 3), 

4.9. Համաձայնագրի իրականացման ընթացքում Կողմերի միջև ծագած ցան-

կացած տարաձայնություն կարգավորել խորհրդակցությունների և բանակցություն-

ների միջոցով (Հոդված 10): 

 

Ելնելով գործի քննության արդյունքներից և ղեկավարվելով Սահմանադրու-

թյան 168-րդ հոդվածի 3-րդ կետով, 170-րդ հոդվածի 1-ին և 4-րդ մասերով, 

«Սահմանադրական դատարանի մասին» սահմանադրական օրենքի 63, 64 և 74-րդ 

հոդվածներով՝ Սահմանադրական դատարանը Ո Ր Ո Շ Ե Ց. 

 

1. 2023 թվականի դեկտեմբերի 14-ին Աթենքում ստորագրված «Հայաստանի 

Հանրապետության կառավարության և Հունաստանի Հանրապետության կառավա-

րության միջև ռազմատեխնիկական համագործակցության մասին» համաձայնա-

գրում ամրագրված պարտավորությունները համապատասխանում են Սահմանա-

դրությանը: 

2. Սահմանադրության 170-րդ հոդվածի 2-րդ մասի համաձայն՝ սույն որոշումը 

վերջնական է և ուժի մեջ է մտնում հրապարակման պահից։ 

 

 

ՆԱԽԱԳԱՀՈՂ                                                                       Ա. ԴԻԼԱՆՅԱՆ 

 

 

14 մայիսի 2024 թվականի 
     ՍԴՈ-1727 
 


